
VI. ANUNCIOS
A) ADMINISTRACION AUTONOMICA
INSTITUTO GALEGO DA VIVENDA E SOLO

RESOLUCION do 8 de febreiro de 2024, da Comisién Provincial de Vivenda de
Pontevedra, de inicio do proceso de seleccion de persoas adxudicatarias para
vivendas de proteccion oficial de promocién publica en segundas e posteriores
adxudicacions en réxime de arrendamento para o concello de Vilagarcia de
Arousa (expediente PO-2007/701).

De acordo co que se establece no artigo 30 do Decreto 1/2010, do 8 de xaneiro, polo
que se regula o Rexistro Unico de Demandantes de Vivenda da Comunidade Auténoma
de Galicia e a adxudicacion das vivendas protexidas, a Comision Provincial de Vivenda de
Pontevedra, en sesion do 8 de febreiro de 2024,

ACORDA:

Iniciar o proceso de seleccion de persoas adxudicatarias para vivendas de promocion
publica en segundas e posteriores adxudicaciéns en réxime de arrendamento (vivendas
vacantes), expediente PO-2007/701, que se desenvolvera de conformidade cos seguintes
criterios:

Primeiro. Caracteristicas das vivendas
Numero de vivendas: as vacantes que se produzan ao longo do ano.
Expediente: PO-2007/701.

Localizacion das vivendas: Bosque dos Desamparados, no concello de Vilagarcia de
Arousa.

Tipoloxia das vivendas e composicion familiar:

— Vivendas dun ou dous dormitorios: para unidades familiares de 1, 2 ou 3 membros
(maiores de 60 anos e menores de 35 anos).

Segundo. Cualificacion das vivendas

As vivendas do expediente PO-2007/701 foron cualificadas definitivamente por Reso-
lucion do xefe territorial da Conselleria de Medio Ambiente, Territorio e Infraestruturas de
Pontevedra o 13 de xuio de 2011, como vivendas de proteccion oficial de promocién publi-
ca, en réxime de arrendamento e destinadas a colectivos especiais:

— Persoas maiores de 60 anos.

— Persoas menores de 35 anos.

Terceiro. Réxime de adxudicacion das vivendas da promocion

As vivendas adxudicaranse en arrendamento.

Cuarto. Condiciéns das persoas beneficiarias

Poderan acceder a estas vivendas de promocion publica as persoas, nacionais ou es-
tranxeiras, maiores de idade e con plena capacidade de obrar que, sendo maiores de

60 anos e menores de 35 anos de idade, como titulares dunha unidade familiar, reiinan os
seguintes requisitos:

1. Na data desta resolucion de inicio, estar inscritos no Rexistro Unico de Demandantes
de Vivenda da Comunidade Auténoma de Galicia para o concello de Vilagarcia de Arousa.

2. Ter ingresos ponderados por unidade familiar entre 0,7 e 2,5 veces o indicador publico
de rendas de efectos multiples.

3. Residir ou traballar no concello onde se localizan as vivendas, excepto no caso de
emigrantes que desexen retornar e que acrediten residir fora de Galicia por un tempo non
inferior a cinco anos.

4. Carecer de vivenda en calidade de persoas propietarias, agas que se dean algunha
das seguintes circunstancias:

a) Excepcionalmente, poderan acceder a unha vivenda protexida as persoas que sexan

propietarias doutra vivenda cando estea suxeita a expediente de expropiacion forzosa,
as persoas separadas ou divorciadas que se atopen ao dia no pagamento das pensiéns

alimenticias e compensatorias e que fosen privadas do uso da vivenda por sentenza ou
convenio regulador e as que ocupen aloxamentos provisionais como consecuencia de ac-
tuacions de emerxencia ou remodelaciéns urbanas que impliquen a perda da sua vivenda
ou calquera outra situacion excepcional declarada polo organismo competente en materia
de vivenda (artigo 64.1 da Lei 8/2012, do 29 de xufio, de vivenda de Galicia).

b) Acreditar que a vivenda da que se dispdn sexa inhabitable, insuficiente ou inadecua-
da nos termos especificados na Resolucion do 14 de setembro de 2012 do Instituto Galego
da Vivenda e Solo. Neste suposto quedaran obrigados a ofertar ao Instituto Galego da
Vivenda e Solo (en diante, IGVS) a dita vivenda para os efectos do disposto no artigo 10.V
do Decreto 253/2007.

c¢) A tenza doutra vivenda respecto da que non se posua a sua plena propiedade e dis-
pofiibilidade en calidade de dono, sempre que o valor catastral do inmoble non supere os
30.000 € (Resolucion do 23 de febreiro de 2015 do Instituto Galego da Vivenda e Solo).

5. Sen prexuizo do establecido no paragrafo anterior, sera requisito para a adxudicacion
da vivenda manter a vixencia da inscricion no Rexistro Unico de Demandantes ao longo de
todo o proceso de seleccidn, de xeito que a falta de vixencia ou a baixa no citado rexistro en
calquera momento anterior ao acordo da comision que aprobe a lista definitiva de persoas
adxudicatarias, determinara a perda do dereito ao acceso a vivenda.

Quinto. Condiciéns xerais de caracter econémico
Réxime de arrendamento.

a) Os contratos de arrendamento teran unha vixencia de sete anos prorrogables por
periodos anuais e estara prohibido en todo caso a cesién ou subarrendamento, total ou
parcial. A contravencién desta prohibicion dara lugar a resolucién do contrato de arrenda-
mento, con independencia das sancions a que houbera lugar.

b) A renda inicial anual sera a que resulte de lle aplicar o 3 % ao que seria o prezo de
venda da vivenda e anexos, de ser o caso, determinado de acordo co establecido no De-
creto 253/2007, do 13 de decembro, de réxime xuridico do solo e das edificaciéns promo-
vidas polo IGVS.

c) Afirmeza da adxudicacién estara condicionada a sinatura do correspondente contrato
de arrendamento, logo do pagamento por parte da persoa adxudicataria da fianza corres-
pondente.

Sexto. Procedemento de adxudicacion

De acordo co Decreto 1/2010, do 8 de xaneiro, antes mencionado, o procedemento de
adxudicacién sera o de sorteo entre as persoas inscritas no Rexistro Unico de Deman-
dantes de Vivenda da Comunidade Auténoma de Galicia para o concello de Vilagarcia de
Arousa ata a data de hoxe.

O feito de resultar adxudicatario/a provisional no sorteo non determinara a condicion de
adxudicatario/a definitivo/a, en tanto non se acredite que se reunen os requisitos sinalados
no criterio cuarto desta resolucion.

Sétimo. Numero de solicitantes que integraran as listas

Seran 25 as persoas demandantes seleccionadas entre todas as que figuren inscritas
no Rexistro Unico de Demandantes de Vivenda da Comunidade Auténoma de Galicia para
o concello de Vilagarcia de Arousa.

A orde de confeccion das referidas listas vira determinada pola orde de seleccion que
se derive do sorteo.

Oitavo. Publicidade

A resolucién de inicio do procedemento de adxudicacion publicarase no Diario Oficial
de Galicia e as sucesivas publicacions, incluida a dita resolucion de inicio do procedemen-
to, a lista de persoas adxudicatarias provisionais resultante do sorteo e a resolucion da
lista definitiva de persoas adxudicatarias en espera, de acordo cos artigos 22.1 e 24.3 do
Decreto 1/2010, do 8 de xaneiro, publicaranse nos taboleiros de anuncios do Concello de
Vilagarcia de Arousa, no da Area Provincial do IGVS e na paxina web do organismo.

Esta publicidade substituira as notificacions persoais, de conformidade co previsto no
artigo 45 da Lei 39/2015, do 1 de outubro, do procedemento administrativo comun das
administracions publicas.

Tras a publicacion da lista provisional as persoas solicitantes que se consideren prexu-
dicadas no seu dereito disporan dun prazo de dez dias desde a publicacion para presentar
reclamacions ante a Comision Provincial de Vivenda de Pontevedra, que debera adoptar a
resolucion que proceda no prazo maximo de tres meses.

Noveno. Asignacion de vivendas

Cando se produzan as vacantes na promocién con numero de expediente PO2007/701,
no concello de Vilagarcia de Arousa, estas seran adxudicadas aos integrantes da lista por
orden de prelacion, sen prexuizo de que ao abeiro do establecido no artigo 28 do Decre-
to 1/2010, do 8 de xaneiro, a Area Provincial do IGVS proceda & determinacion da vivenda
que lle corresponde a cada adxudicatario tendo en conta a mellor adecuacion das vivendas
a composicion da unidade familiar e convivencial de aqueles, notificandolles a adxudicacion.

Tal notificacion debera conter, entre outros, os seguintes datos:
— Tipo de vivenda.

— Superficie util.

— Réxime de adxudicacion.

— Prezo de renda.

As persoas adxudicatarias definitivas disporan dun prazo de dez dias habiles para acep-
tar ou renunciar a adxudicacién e, no caso de aceptar, deberan efectuar, dentro do prazo
indicado, o ingreso da fianza e os gastos que procedan.

Décimo. Data do sorteo

O sorteo celebrarase as 10.00 horas do dia 14 de marzo de 2024, ante o notario de
Pontevedra que fora designado mediante quenda notarial.

Décimo primeiro. Vixencia das listas

A lista definitiva deste procedemento mantera a sua vixencia ata que se produza al-
gunha das seguintes circunstancias:

a) A aprobacion pola Comisién Provincial de Vivenda de novas listas definitivas.

b) O esgotamento das listas debido a que non queden persoas integrantes as cales
ofertar as vivendas.

Pontevedra, 8 de febreiro de 2024

José Manuel Gonzalez Gonzalez
Presidente da Comision Provincial de Vivenda

